
äbeginoms rivön omi lilotöfs, das vätopo pacedom as nezebümik fop.

Äkofudomok stupel ed äbeginom leglifön en, liko kanomöv yedön utis lilo tofis nelesumik.

Süpitik tik adalitom, fino, oma dagiki lukapäli.... Ed, nes mödo yogön, äludukom tiki at in befulam.

Äkolkömom omi su süt pesevel — ed äbeginom famön mäkabiki päneli....

Benolöz* ävokom stupel.

Pänel at lonedo pedegivom in güfi.... Atos* no-li nolol? — De ol no ävaladob atosi. Ol — men gebliböl!

Pesevel äjekomok e foviko äbaladomok ko stupel.

Kimiki jöniki buki eliladob adelo! — äsagom ome votik pesevel.

Benolöz! — ävokom stupel. — Liko no labol jemodi? Al nos at buk pötom; valiks lonedotim acedoms buki at as negibiki. Atosi no-li nolol. Ol binol men gebliböl.

Id at pesevel äjekomok ed äbaladomok ko stupel.

Ki milagik men binom flen obik N. N! — äsagom stupele pesevel kilid. Eko ät binom velatiko nobelik binel!

Benolöz! — ävokom stupel. — N. N. binom lumäkabik luman. Palefelemi valik ibelapinom. Kim ibö no nolom atosi. Ol binol men gebliböl.

Kilik pesevel leiko äjekomok ed äbaladomok ko stupel, ädeyulom de flen.

Eg aikimi, aikelosi äfamomsöv komü stupel — lä om su valikos äibinom gepük bal.

Pläsef sotimo äsagom alos ko leblam. Ab aiklödol nog in rigets

“Badugipäb! Bilodipäb!„ äbeginoms pükön döstupel pesevels. —

